
തലശ്ശേരി രേഖകൾ 269

പടന്ന ആദി ആയിട്ട ഒക്കയും കുത്തിക്കവർന്ന കൊണ്ടുപൊകയും ചെയ്തു. ഈ
 വർത്തമാനങ്ങൾ ഒക്കയും തകശിൽദാര രാമരായര അവർകൾക്കും എഴുതി
 അയക്കുകയും ചെയ്തു. മറ്റും പല നാശങ്ങൾ ചെയ്തിട്ടും സഹിച്ചൊണ്ടിരിക്ക ആയത.
 ഇപ്രകാരം ഇരിക്കുംന്നെ അവസ്ഥക്ക 73 ആമതിലെ നികുതിക്ക കൈയികാകിതം
 എഴുതെണ്ടതിന്ന എന്റെ സങ്കടങ്ങൾ ഒക്കയും കുബഞ്ഞിന്ന വിസ്ഥരിച്ച നില
 ആക്കിക്കൊടുക്കാഞ്ഞാൽ ഇനിക്ക ഒരു നിലയും ഇല്ലല്ലൊ. എന്നാൽ സായ്പി അവർ
കളെ കൃപകടാക്ഷം ഉണ്ടായിട്ട എന്റെ തറയും എന്നയും എന്റെ കുടികളെയും രെ
ക്ഷിച്ച കൊൾകയും വെണമെല്ലൊ. ഇതിനൊന്നുംകൂടാതെകണ്ട കൂത്താളി നായരും
 ഞാനും ആയിട്ടും അനെകം കാർയ്യ്യങ്ങൾ പറയെണ്ടതും ഉണ്ട. ആയതിനൊക്കയും
 പ്രമാണങ്ങൾ എന്റെ പറ്റിൽ ഉണ്ട. അക്കാർയ്യ്യം ഒന്നും ഇങ്ങ സമ്മദിക്കാതെകണ്ട
 അവിടുന്നതന്നെ അതിർക്ക്രമിച്ച നടക്കുക ആകുന്നു. ഇക്കാർയ്യ്യങ്ങൾ ഒക്കയും
 നെരുപൊലെ സായ്പി അവർകളുടെ കൃപകടാക്ഷം ഉണ്ടായിട്ട ഇനിക്കുതന്നെ
 ഇനിക്കുള്ളത നടക്കുവാറാക്കി തരികയും വെണമെല്ലൊ. എന്നാൽ കൊല്ലം 973 ആമത
 തുലാമാസം 22 നു എഴുതിയത. ഈക്കത്ത ഒന്നും ഓല 5-ം പൈയ്യ്യൊർമ്മലെ രാമരായൻ
 അയച്ചത. തുലാം 25 നു നവമ്പ്രമാസം 7 നു വന്നത. പെർപ്പാക്കിക്കൊടുത്തു.

785 ആമത രാജശ്രീ വടക്കെ അധികാരി തലച്ചെരി തുക്കിടി സുപ്രർഡെണ്ടൻ കൃസ്തപ്രർ
 പിലി സായ്പി അവർകൾ പൈർയ്യ്യൊർമ്മലെ കുത്താളിനായർക്ക എഴുതി
 അനുപ്പിന കാരിയം. എന്നാൽ ബെഹുമാനപ്പെട്ട സറക്കാർക്ക തന്റെ പറ്റിൽ എറിയ
 നിപ്പുള്ള ഉറുപ്പ്യ വരുവാൻ ആകുന്നത എന്ന കവാടൻ സായ്പി അവർകൾ നമ്മൊട
 പറഞ്ഞകൊണ്ട നമുക്കു വളര ആർശ്ചരിയമായി തൊന്നുംന്നു. അതുകൊണ്ട ഈക്കത്ത
 എത്തിയ ഉടനെ നിപ്പുള്ള ഉറുപ്പ്യ ഒക്കയും ബൊധിപ്പിക്കും എന്ന നാം
 നിശ്ചയിച്ചിരിക്കുംന്നു. ശെഷം പൈയിമാഷി ചാർത്ത ഇപ്പൊൾ തിർന്നിരിക്കകൊണ്ടും
 കഴിഞ്ഞ കൊല്ലത്തി ന്റെയും ഇക്കൊല്ലത്തിന്റെയും കപ്പംങ്ങൾ നിശ്ചയിക്കെണ്ടതിന
 തനിക്ക ഉണ്ടാകും ന്നെടത്തൊളം തകശിൽദാർക്ക സഹായിക്കുമെന്ന നാം
 അപെക്ഷിച്ചിരിക്കുംന്നു. ആയത ബെഹുമാനപ്പെട്ട കുബഞ്ഞിയുടെ ദെയാവ
 നിശ്ചിയിക്കയും ചെയ്യ്യും. എന്നാൽ കൊല്ലം 973 ആമത തുലാമാസം 26 നു ഇങ്കിരിയസ്സ
 കൊല്ലം 1797 ആമത നവെമ്പ്രമാസം 8 നു കണ്ണൂരനിന്നും എഴുതിയത.

786 ആമത രാജശ്രീ വടക്കെ അധികാരി തലച്ചെരി സുപ്രർഡെണ്ടൻ കൃസ്തപ്രർ
 പീലിസായ്പി അവർകൾ കുറുമ്പ്രനാട ദൊറൊക ചന്ദ്രയ്യ്യന എഴുതി അനുപ്പിന കാർയ്യ്യം.
 എന്നാൽ അയച്ച കത്ത എത്തി. അതിലുള്ള അവസ്ത ഒക്കയും മനസ്സിൽ ആകയും
 ചെയ്തു. അടിയാൻമ്മാരെ പിടിച്ച കൊണ്ടുപൊയ അവസ്ഥക്ക വല്ല ഉത്തരം ഓടുക്ക
ത്തമായിട്ട ഇവിടുന്ന തനിക്ക അയക്കുന്നത. കഴിയും മുമ്പെ വിസ്ഥരിച്ച ആളുകൾ
 അപെക്ഷിച്ചപ്രകാരം അടിമപിടിച്ചവരെ പെഴ ഉറുപ്പ്യ കൊടുപ്പിച്ചാവും മെൽല്പട്ട ഒരു
 ലെഹള എങ്കിലും മറ്റും വല്ല എറ്റങ്ങൾ ഉണ്ടാക ഇല്ലന്ന എഴുതിയ നായൻമ്മാരും മാപ്പിള
മാരും എഴുതി തന്നാലും പിടിച്ച അടിമക്കാരെ ബെന്തുത്വക്കാരൻമാർക്ക സമ്മതം ഉണ്ടൊ
 എന്ന അന്ന്യെഷിച്ചിട്ട എഴുതി അയക്കയും വെണം. ഈ വർത്തമാനം അറിഞ്ഞ ഉടനെ
 തന്നെ എഴുതി അയക്കയും വെണം. എന്നാൽ കൊല്ലം 973 ആമത തുലാമാസം 26 നു
 ഇങ്കിരിയസ്സ കൊല്ലം 1797 ആമത നവൊമ്പ്ര മാസം 8 നു കണ്ണൂരനിന്നും എഴുതി യത.

